
§ 37 naapertorlugu apeqqutip nr. 213/2022-p akineqarnera.
Asasara Aggalu Jeremiassen

11. november 2022-imi § 37 naapertorlugu apeqqummik nr. 213-imik Nunatsinnik inuerussaaneq
pillugu apeqquteqarsimavutit. Apeqqutit uannut akineqartussanngortinnegarsimapput.

Akissuteqarnialeratta Aningaasagarnermut Naligiisitaanermullu Naalakkersuisogarfimmut
isummersuutinik pissarsiniartogarsimavoq.

1. Danmarkip Nunarput inuerussarpaa

Akissut:

Naamik! Danmarkip Nunattalu akornanni pissutsit Kalaallit Nunaanni Namminersorneq pillugu
inatsimmi aalajangersarnegarput, inatsit Danmarkip Nunattalu akornanni naligiissitsinermik
ataqgeqatigiinnissamillu siuarsaanissat pillugit kissaateqarnermik tunngavilik.

2.Danmarkip Nunarput aningaasarsiorfigivaa? a. Taamaassimappat qanoq?

Akissut:

Aningaasaqarnermut Naligiissitaanermullu Naalakkersuisogarfiup ilisimatitsissutigaat
Naalakkersuisut pisortatigoortumik piviusumilluunniit Danmarkip aningaasagarnera
iserfigisinnaanngimmassuk, nunatta Danmarkillu akornanni aningaasat nikittarnerat ilanngullugu,
Naalakkersuisut apeqqut akisinnaanngilaat.

3. Kalaallit Nunaat suli nunasiaataava?

Akissut:

Danmarkip Naalagaaffiani Tunngaviusumik Inatsimmut 5. juni 1953-imi nunarput ilanngunneqarmat
nunarput nunasiaataajunnaarpoq. Nunatta inissisimaffia nutaaq 22. november 1954-imi
Naalagaaffiit Peqatigiit ataatsimeersuarneranni taasisoqarneratigut nunani tamalaani
akuerinegarpoq, taamaalilluni Danmark nunatsinni pissutsit ineriartornerillu pillugit
nalunaarusiortussaasalermat Naalagaaffinni Peqatigiinni nakkutiginnittuuneq unitsinnegarpoqg.

